
人间四月的诗句

 

1.
四月淫雨寒凄迷，边军夜归闻鼓鼙。大麦漂流小麦黑，富家叹息贫家啼
。书囊留滞北山北，草堂故在西楼西。焚香扫地早闭户，莫遣袈裟沾燕
泥。——九皋声公《苦雨怀东皋草堂寄如仲愚》

2.
去年直北走风沙，今日江南事事讹。转首不知春已去，闭门只觉树阴多
。青天有月徒惆怅，空谷无人绝笑歌。极目中原天万里，野烟荒草几铜
驼。——王冕《四月十二日书怀》

3.
千里莺啼绿映江，水村山郭酒旗风。南朝四百八十寺，多少楼台烟雨中
。——杜牧《江南春绝句》

4.
竹外桃花三两枝，春江水暖鸭先知。蒌蒿满地芦芽短，正是河豚欲上时
。——苏轼《惠崇春江晚景》

5.
胜日寻芳泗水滨，无边光景一时新。等闲识得东风面，万紫千红总是春
。——朱熹《春日》

6.
燕郊芳岁晚，残雪冻边城。四月青草合，辽阳春水生。胡人正牧马，汉
将日征兵。露重宝刀湿，沙虚金鼓鸣。寒衣著已尽，春服与谁成？寄语
洛阳使，为传边塞情。——崔颢《辽西作》

7.唯有牡丹真国色，花开时节动京城。——刘禹锡《赏牡丹》

8.
烟水初销见万家，东风吹柳万条斜。大堤欲上谁相伴，马踏春泥半是花
。——窦巩《襄阳寒食寄宇文籍》

9.
绿原青垄渐成尘，汲井开园日日新。四月带花移芍药，不知忧国是何人
。——吕温《贞元十四年旱甚见权门移芍药花》

10.洛阳城东桃李花，飞来飞去落谁家。——宋之问《有所思》

11.
三春不识桃李面，四月无莺但老鸦。谁料浮休痴处士，下车先看牡丹花
。——张舜民《取里语以己语足成二绝》

12.
客访遗基岁月华，仙人何处弄烟霞。山中甲子无春夏，四月才开二月花
。——朱多《访仙亭》

13.
望朝斋戒是寻常，静启金根第几章。竹叶饮为甘露色，莲花鲊作肉芝香
。松膏背日凝云磴，丹粉经年染石床。剩欲与君终此志，顽仙唯恐鬓成
霜。——皮日休《奉和鲁望四月十五日道室书事》

14.
白白红红相间开，三三五五踏青来。戏随胡蝶不知远，惊见行人笑却回
。——黄庭坚《行迈杂篇六首�其二》

15.春风得意马蹄疾，一日看尽长安花。——孟郊《登科后》

16.
轻暑单衣四月天。重来间屈指，惜流年。人间何处有神仙。安排我，花
底与尊前。争道使君贤。笔端驱万马，驻平川。长安只在日西边。空回
首，乔木淡疏烟。——李流谦《小重山》

17.
逶迤曲巷，在春城斜角，绿杨荫里。赭白青黄墙砌石，门映碧溪流水。
细雨饧箫，斜阳牧笛，一径穿桃李。风吹花落，落花风又吹起。更兼处
处缲车，家家社燕，江介风光美。四月樱桃红满市，雪片鲥鱼刀魮。淮
水秋清，钟山暮紫，老马耕闲地。一丘一壑，吾将终老于此。——郑燮
《念奴娇�长干里》

18.
四月十七，正是去年今日，别君时。忍泪佯低面，含羞半敛眉。不知魂
已断，空有梦相随。除却天边月，没人知。——韦庄《女冠子�四月十
七》

19.
四月池水满，龟游鱼跃出。吾亦爱吾池，池边开一室。——白居易《咏
兴》

20.
病客如僧懒，多寒拥毳裘。三山一夜雨，四月满城秋。海瘴连云起，江
潮入市流。钓竿如在手，便可上渔舟。——萨都剌《闽中苦雨》

21.
前时小舫冒氛昏，重到轻桡破麴尘。湖面风烟饱姿态，一番到眼一番新
。——陈造《四月望再游西湖》

